
KOTA KINABALU: Kira­
kira 1,500 pelajar Univer­
siti Malaysia Sabah (UMS), 
Universiti Teknologi Mara 
(UiTM) cawangan Sabah 
dan politeknik mengadakan 
bantahan terhadap kekeja­
man Israel ke atas Lubnan. 

Mereka juga mendesak 
Pertubuhan Bangsa-bang­
sa Bersatu(PBB) dan Per­
tubuhan Persidangan ls­
lam (OIC) untuk mengusa­
hakan penyelesaian segera 
bagi konnik di Lubnun itu. 

Presiden Persatuan Ma­
hasiswa UMS Mohamad 
Hussin Kamaruddin, yang 
bertindak sebagai juruca­
kap kumpulan pelajar itu, 
berkata sambutan terha­
dap perhimpunan itu ada­
lah di luar dugaan. 

"Kita juga berjaya 
memasang kain rentang 
sepanjang 360 meter ber-

mula daripada bangunan 
perpustakaan UMS hingga 
ke dewan kuliah dengan 
slogan yang penuh ku­
tukan daripada pelajar 
UMS dan kakitangan UMS 
yang tidak puas hati kezal­
iman Israel," katanya. 

Sementara itu di KUA­
LA LUMPUR, Sekum­
pulan kecil penyokong PAS 
turut menunjukkan protes 
mereka terhadap Per­
tubuhan Bangsa-bangsa 
Bersatu di hadapan bangu­
nan pejabat cawangan ba­
dan dunia itu di Da­
mansara dekat sini kel­
marin. 

Timbalan Presiden PAS 
Nasaruddin Mat Isa, yang 
mengetuai kumpulan 30 
orang itu, kemudian mem­
asuki bangunan PBB itu 
dan menyerahkan memo­
randum kepada wakilnya 

di sini. 
Kumpulan itu kemudi­

an membakar bendera 
PBB, yang didakwa Nasa­
ruddin sebagai lemah dan 
tidak mampu berbuat apa­
apa kerana terlalu meng­
ikut telunjuk Amerika Sya­
rikat. 

Ketika bercakap kepada 
pemberita, Nasaruddin 
berkata, Pertubuhan Persi­
dangan Islam (OIC) perlu 
menghantar gabungan ten­
tera Islam ke sana. 

PAS, katanya, akan 
menghantar satu pasukan 
peninjau ke Palestin tidak 
lama lagi. 

Parti itu bercadang 
membuka peluang kepada 
orang ramai untuk mena­
war diri sebagai sukare­
lawan bagi membantu pe­
larian Palestin selepas 
pasukan itu pulang nanti. 


